
Құсни ТАЙМУЛЛИНА, СҚМУ оқытушысы
Менiң мамандығым
Мен өңiрiмiздегi академик Манаш Қозыбаев атындағы Солтүстiк Қазақстан мемлекеттiк университетiнде тәлiм алудамын. Менiн мамандығым - бала тәрбиешiсi.

Менiңше, тәрбиешi - оқу-тәрбие мекемелерiнде балалармен тәрбие жұмысын жүргiзушi. Тәрбиешiлер тәрбиеленушiлердiң (бiлiм алушылардың) отбасылық жай-күйiн зерделейдi және баспаналық-тұрмыстық жағдайын, жеке қабiлеттiлiгiн, балалардың қызығушылығы мен баланың жеке тұлға болып қалыптасуын психологтардың нұсқаулары бойынша (топтық және жекелей) дамыту-түзету жұмыстарын жоспарлайды және ұйымдастырады. Әлеуметтiк-психологиялық оңалту, әлеуметтiк және еңбекке бейiмделу жағдайларын жасау үшiн күнделiктi жұмыстар жасайды. Бiлiм алушылардың (тәрбиеленушiлердiң) күн тәртiбiнiң, үй тапсырмаларының орындалуын, қоғамдық пайдалы еңбекке қатысуын ұйымдастырады. Университет студенттерi өз алған бiлiмдерiн одан әрi шыңдай түсу үшiн тәжiрибеден өтедi. Олар өздерiнiң мамандықтарына байланысты түрлi мекемелерде, мектептерде, балабақшаларда жұмыс жасайды. Мен де теориялық тұрғыдан алған бiлiмiмдi тәжiрибе жүзiнде қолдану мақсатында балабақшада тәжiрибеден өттiм, сол тәжiрибеде бiз әртүрлi балалармен жұмыс жүргiздiк. Алғашқы бетте бiзге өте қиын болды, сосын бiз үйренiп кеттiк. Тәжiрибе барысында студенттер балалармен жұмыс iстей бiлуге, олардың даму деңгейлерiн бағалап талдай бiлуге, баланың одан ары дамуына, жетiлуiне бағытталған тәрбие жұмысын жоспарлай бiлуге үйренедi. Мен балабақшада тәжiрибеден өткен кезде әр тәрбиешi өзiн педагогика және психология жағынан көрсете бiлу керектiгiн, әр жастағы балалармен жұмыс iстеу әдiсiн бiлу керектiгiн ұқтым. Қосымша бiлiм алуда және демалысты ұйымдастыруда, оқытуда көмек көрсетедi, оларды қызығушылықтары бойынша бiрiктiретiн көркем және ғылыми-техникалық шығармашылыққа, спорт секцияларына, үйiрмелерге тартады. Сабақтан тыс уақытта бiлiм алушылармен (тәрбиеленушiлермен) тәрбие жұмыстарын жүргiзедi. Тәрбиеленушiлердiң (бiлiм алушылардың) жас ерекшелiгiн ескере отырып, өзiне-өзi қызмет көрсету, жеке гигиена ережелерiн сақтау жөнiнде жұмысты ұйымдастырады.

Мен оқуымды бiтiрген соң, туған жерiме барып қызмет етудi жоспарлаудамын. Яғни, Шал ақын ауданы, Повозочное селосына жұмысқа орналасқым келедi, өйткенi мен бiздiң «Балдаурен» балабақшасын өте ұнатамын, кiшкентай балаларды жақсы көремiн, тәрбиешiлердi сыйлаймын. Тәрбиешiлер балабақшада бала асырап алуға, оларға өздерiнiң табиғи әкелiк және аналық сезiмдерiн қанағаттандыруға мүмкiндiк бередi.

Тәрбиешi болу үшiн менiңше адамның мiнезi жұмсақ болуы тиiс. Яғни, ол балаларды сүюi қажет. Егер мен тәрбиешi болып қызмет етсем, оларға алған бiлiмiмдi жеткiзеуге тырысамын. Тәрбиешi тәрбиеленушiлердiң күнделiктi оқу-тәрбие жұмысын, демалыс уақытын ұйымдастырады, көпшiлiк-мәдени бiлiм алушыларға жұмыстарын жүргiзедi.

Сонымен, менiң осы мамандық бойынша айтқым келетiнi, тәрбиеленушiлерге жас ерекшелiктерiне қарай тәрбие беру әдiстемесiн әзiрлей бiлуi, тәрбие жұмысын талдаудың әдiстерiн және диагностикалық жұмыстың ұйымдастырылған формаларын меңгеруi, шығармашылық семинарларды басқара бiлуi тиiс. Жеке оқыту мен тәрбие берудiң технологиясын меңгеруi, балалардың тәрбиелi болуын қамтамасыз етуi, бiлiм беру ұйымдары шеңберiнде озық педагогикалық тәжiрибенi пайдалану арқылы әдiстемелiк бiрлестiктердiң, алдыңғы қатарлы мектептердiң жұмысына қатысуы тиiс.

